
Instruks for styret i avløysarlag/landbrukstenester
Innhald:
1. Ansvar for mål og strategiar
2. Styret sitt forvaltnings- og tilsynsansvar
3. Møteplan, innkalling, fråvær
4. Saksførebuing og dokumentasjon
5. Handsaming i møte 
6. Styrehandsaming utanfor møte
7. Protokoll
8. Lojalitet til styrevedtak
9. Informasjon om styrevedtak
10.  Teieplikt
11.  Habilitet
12.  Medlemmene i styret sitt forhold til laget

Norske Landbrukstenester

                                      - ditt lokale vikarbyrå
Formålet med styreinstruksen er å sikre at arbeidet i styret vert gjennomført på ein grundig og trygg måte, slik at styret sitt arbeid tek vare på krav stilt i lov, laget sine vedtekter, årsmøtevedtak og forventingar frå eigarar og tilsette.

Styrearbeidet i laget skal følgja denne styreinstruksen. Styret kan i einskilde saker gjera vedtak om å vika frå instruksen. Styreinstruksen gjeld inntil styret gjer vedtak om anna.

1. Ansvar for mål og strategiar
Styret har det formelle ansvar for laget si drift, på vegne av medlemmane.Styret og årsmøte gjer vedtak om korleis laget skal drivast. Styret, - saman med administrasjonen, - har ansvar for at vedtak blir gjennomført. Styret og årsmøte har og ansvar for å utarbeida/vedta mål og tiltak/strategi for korleis laget skal drivast framover for å gje eigarane best mogelege tenester, på ein kostnadseffektiv måte. Dokumenta skal liggja til grunn for arbeidet både i styret og administrasjon. 

2. Styret sitt forvaltnings- og tilsynsansvar
Styret skal fastleggja retningsliner for arbeidsdeling, mynde og instruksar mellom styret og administrasjon.

Styret skal treffa vedtak om disposisjonar som er av vesentleg art eller av stor interesse for laget.

· Styret skal føra tilsyn med at laget vert leia i samsvar med vedtak fatta av årsmøtet og/eller styret, vedtektene og andre lover*

· Styret skal ta opp saker som har interesse for medlemmene

· Styret skal vedta og følgja opp årlege budsjett og planar

· Styret skal halde seg orientert om laget si økonomiske stilling og følgje opp utviklinga av eigenkapitalen

· Styret skal sjå til at drift, rekneskap og forvalting av formue er under trygg kontroll

· Styret gjer innstilling om disponering av årsresultat ovanfor årsmøte

· Styret skal godkjenne og underskrive årsrekneskap og årsmelding. Vidare skal styret syta for at årsoppgjeret vert avslutta i rett tid, og i revidert stand lagt fram for årsmøtet

Styret skal syte for ei forsvarleg organisering av laget si verksemd.

For meir informasjon om laget sitt ansvar viser ein til vedtektene.

Lover og forskrifter med interesse for avløysarlaga/landbruktenester

Aksjelov, Straffelov, Konkurslov, Arbeidsmiljølov, Marknadsføringslov, Rekneskapslov, Foretaksregisterlov, Omsetningslov, Likestillingslov m fl

Forskrifter om: tilskot ferie og fritid, tilskot under sjukdom, tilskott til landbruksvikar, tilskott til kursverksemd for avløysarar og landbruksvikarar
3. Møteplan, innkalling, fråvær
På første møtet etter årsmøte bør ein bruka litt tid på presentasjon, samt drøfta kva arbeidsmåtar styret ynskjer å bruka.

Styret bør og laga ein møteplan, - gjerne for eit heilt år framover.

Styremøta vert innkalla med tilstrekkeleg varsel. Innkallinga skal innehalda sakliste med evt. saksdokument.

Styremedlem som er hindra i å delta i styremøte, skal omgåande varsle leiar som syter for å kalla inn vararepresentant.

4. Saksførebuing og dokumentasjon
Dagleg leiar er ansvarleg for forsvarleg førebuing og dokumentasjon av dei saker som styret skal handsama.

Det vert skilt mellom saker til orientering, drøfting og vedtak. Saksdokumenta for saker der det skal gjerast vedtak bør innehalda eit tilfredsstillande grunnlag for å gjera vedtak. Administrasjonen legg fram eit eller fleire forslag (innstilling) til vedtak.

5. Handsaming i møte
Alle styremedlemmer er ansvarlege for at relevante moment i den einskilde sak kjem fram, slik at vedtak kan tuftast på eit så breitt grunnlag som mogleg.

Vedtak i styret vert avgjort ved fleirtal av dei som deltek i handsaminga av saka. Ved likt tal på stemmer avgjer styreleiar si stemme. Dersom eit vedtak ikkje er samrøystes kan kvar einskild medlem av styret krevja si stemmegjeving protokollført. 


6. Styrehandsaming utanfor møte
Saker som trygt kan handsamast utan møte kan handsamast i telefonmøte eller på den måte styret gjev fullmakt til.

7. Protokoll
Det vert ført protokoll frå styremøte og telefonmøte. I protokollen skal følgjande koma fram: møtestad og tidsramme, møteleiar, deltakarar, sakliste med ei kort utgreiing av saka og vedtak.

Protokollen vert sendt ut til styremedlemmene så snart som råd. Dersom det ikkje vert gjeve tilbakemelding til protokoll innan 14 dagar etter utsending, vert den rekna som godkjent. Protokollen vert skriven under på neste styremøte.

8. Lojalitet til styrevedtak
Medlemmene i styret skal opptre lojalt og støttande til dei vedtak som styret vedtek og til administrasjonen si gjennomføring av desse. Dette gjeld også i saker som ikkje er samrøystes vedteke.

9. Informasjon om styrevedtak
Det er styreleiar og dagleg leiar som er ansvarlege for å informere om styrevedtak,  dersom ikkje anna er vedteke i den einskilde sak.
10. Teieplikt
Alle opplysningar og dokument som styret og administrasjon mottek frå avløysarlaget/landbrukstenesten skal handsamast som fortruleg og konfidensielt. Kvar einskild medlem er ansvarleg for at det materialet som ho/han har motteke ikkje, utan løyve frå resten av styret, kjem i hendene på utanforståande.

Styret og administrasjon har teieplikt til det som kjem opp på styremøte, med unntak av kva som på styremøtet vert rekna som offentleg. Ved tvil i einskilde saker vert dette avklåra i styret.

11. Habilitet
Eit medlem av styret må ikkje delta i handsaming eller avgjerd av spørsmål der medlemmen eller andre i nærleiken av medlemmen kan ha personleg eller økonomisk interesse i saka.

12. Medlemmene i styret sitt forhold til laget
Om eit styremedlem ønskjer å delta i verksemd som står i konkurranse til laget sitt arbeid så skal dette leggjast fram for styret.

Vedteke i styremøte....../..../......

